
PROGRAM GOTONG ROYONG  DAPUR MASJID SULTAN ISMAIL UTM

Persatuan Pesara UTM bersama 40  orang sukarelawan UTM dan staf Masjid Sultan Ismail
berganding bahu menjayakan program gotong-royong pembersihan dan kemasan alatan
dan dapur Masjid Sultan Ismail UTM.  Program gotong-royong ini dianjurkan sebagai satu
inisiatif memastikan keberadaan alatan dan dapur masjid berada pada tahap mampu dan
siap sedia berperanan menjayakan aktiviti bersama pelajar yang diadakan saban minggu.
     Encik Roslan Abd. Ghani yang juga merangkap Setiausaha PESUTM turut  bersama
sukarelawan UTM dan staf Masjid Sultan Ismail dalam program gotong-royong
pembersihan dan kemasan dapur masjid ini yang telah berlangsung dari jam 8.00 pagi
hingga jam 11.00 pagi.
   Ustaz Mahyuddin Md Sarip, Pegawai Hal Ehwal Islam Masjid Sultan Ismail selaku ketua
program telah merasmikan program gotong-royong ini dengan mengalu-alukan penyertaan
semua para sukarelawan yang sanggup memberikan khidmat memerah keringat, tenaga
dan masa semata-mata memastikan program ini berjaya dijalankan sebagaimana
direncanakan.    Bahkan menurut Ustaz Mahyuddin lagi dengan sokongan dan komitmen
padu para sukarelawan UTM kepada program-program yang dianjurkan masjid, sudah pasti
pengurusan program masjid menjadi lebih berkesan, mudah dan lebih lancar dilaksanakan.
Selain itu, Ustaz Mahyuddin menyatakan bahawa para pesara turut dialu-alukan untuk
menyertai sebarang program kesukarelawanan pada masa akan datang.  Program tamat
dengan semua sukarelawan dihidangkan makan tengah hari.
    Berita PESUTM merakamkan ucapan tahniah kepada Team UTM Prihatin, Sukarelawan
Staf UTM, Pusat Islam Masjid Sultan Ismail UTM atas khidmat bakti yang diberikan demi
memastikan kemurahan rezeki dapat dinikmati dan dirasai bersama oleh insan lain.

